
ᓯᑎᐱᕆ 16-ᒥᑦ 17-ᒧᑦ, 2014-ᒥ, ᐃᑲᔪᖅᑎᖓ ᖃᐅᔨᓴᖅᑎᒻᒪᕆᐅᑉ ᑲᓇᑕᒥ, ᕌᓂ ᑳᒻᐳᓪ, ᓴᖅᑭᖦᖢᓂ ᑲᑎᒪᔨᕋᓛᓄᑦ 

ᖃᐅᔨᓴᕆᐊᒃᑲᓐᓂᕐᑎᓄᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᒐᕙᒪᒃᑯᓪᓗ ᑮᓇᐅᔭᖃᕐᕕᖏᓐᓄᑦ ᓴᖅᑭᑦᑎᔭᖅᑐᕐᖢᓂ 

ᖃᐅᔨᓴᖅᑎᒻᒪᕆᒃ ᑲᓇᑕᐅᑉ 2014-ᒥ ᖃᐅᔨᒋᐊᖅᑕᐅᓂᕐᒧᑦ ᐅᓂᒃᑳᖅ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᐅᑎᓄᑦ 

ᓄᓇᕗᒻᒥ. ᐊᑐᓚᐅᖅᑎᓪᓗᒍ ᑕᐃᓐᓇ ᓴᖅᑭᓐᓂᐅᓚᐅᖅᑐᖅ, ᑲᑎᒪᔨᕋᓛᑦ ᑲᑎᒪᔾᔪᑕᐅᑎᑦᑎᓪᓗᑎᒃ ᐅᓂᒃᑳᒥᖕᓂᑦ 

ᕿᒥᕐᕈᓂᕐᒥ ᐅᓂᒃᑳᒥᑦ ᖃᐅᔨᓴᖅᑎᒻᒪᕆᖕᒧᑦ ᑲᓇᑕᒥ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ 2014-ᒥ ᖃᐅᔨᒋᐊᕐᑕᐅᓂᕐᒧᑦ 

ᐅᓂᒃᑳᓂᑦ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᐅᑎᓄᑦ ᓄᓇᕗᒻᒥ. ᑲᑎᒪᔨᕋᓛᑦ ᐅᓂᒃᑳᖓ ᐃᓗᓕᖃᖅᑐᖅ 9-ᓂᑦ 

ᐊᑐᓕᖁᔨᔾᔪᑎᓂᑦ ᓄᓇᕗᒻᒥ ᒐᕙᒪᒃᑯᓐᓄᑦ, ᑐᕌᖓᓗᐊᖅᑐᒥ ᐃᓄᓕᕆᔨᒃᑯᓐᓄᑦ, ᑲᑎᒪᔨᕋᓛᑦ ᐃᒃᐱᒍᓱᒃᖢᑎᒃ 

ᐃᑲᔪᕋᔭᕐᓂᖓᓂᑦ ᐱᐅᓯᒋᐊᕐᓗᒍ ᐊᑐᖅᑕᐅᓂᖓ ᐱᔨᑦᑎᕋᐅᑎᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᓄᓇᕗᒻᒥ. 

 

ᐱᔾᔪᑎᒋᓪᓗᒍ ᐊᑐᐊᒐᖓ 91(5) ᐊᑐᐊᒐᐃᑦ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ, ᑖᓐᓇ ᑎᑎᖅᑲᑦ ᐸᕐᓇᒃᑕᐅᓚᐅᖅᑐᖅ 

ᐃᓄᓕᕆᔨᒃᑯᓐᓂᑦ (DFS) ᑭᐅᓪᓗᑎᒃ ᐅᓂᒃᑳᑦ ᑲᑎᒪᔨᕋᓛᓄᑦ ᖃᐅᔨᓴᕆᐊᒃᑲᓐᓂᕐᑎᓄᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ 

ᒐᕙᒪᒃᑯᓪᓗ ᑮᓇᐅᔭᖃᕐᕕᖏᓐᓄᑦ ᕿᒥᕐᕈᔭᐅᓂᖏᓐᓄᑦ ᐅᓂᒃᑳᑦ ᖃᐅᔨᓴᖅᑎᒻᒪᕆᖕᒧᑦ ᑲᓇᑕᒥ ᒪᓕᒐᓕᐅᕐᕕᖕᒧᑦ 

ᓄᓇᕗᒻᒥ 2014-ᒥ ᖃᐅᔨᒋᐊᖅᑕᐅᓂᕐᒧᑦ ᐅᓂᒃᑳᖅ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑎᓄᑦ ᓄᓇᕗᒻᒥ.  

 

ᑖᓐᓇ ᑭᐅᔪᑏᑦ ᐃᓄᑑᓪᓗᓂ ᓴᖅᑭᑎᑦᑎᔪᖅ ᑐᕌᖓᑦᑎᐊᖅᑐᓄᑦ ᐊᑐᓕᖁᔨᔾᔪᑎᓄᑦ ᐋᖅᑭᒃᑕᐅᔪᓄᑦ ᑲᑎᒪᔨᕋᓛᓄᑦ 

ᐅᓂᒃᑳᖏᓐᓂ ᐅᓂᒃᑲᐅᓯᐅᓚᐅᖅᑐᖅ ᒪᓕᒐᓕᐅᕐᕕᖕᒧᑦ ᐅᑐᐱᕆ 27, 2014-ᒥ.  

 
 

ᑲᑎᒪᔨᕋᓛᓄᑦ ᐊᑐᓕᖁᔨᔾᔪᑕᐅᓯᒪᔪᑦ #1: 

ᑲᑎᒪᔨᕋᓛᓄᑦ ᐊᑐᓕᖁᔨᔾᔪᑕᐅᓯᒪᔪᑦ ᓄᓇᕗᒻᒥ ᒐᕙᒪᖓᑦ, ᑕᒪᒃᑭᕐᓗᑎᒃ, ᐱᑎᓪᓗᒋᑦ ᖃᓄᐃᓕᐅᕐᓂᐊᕐᓂᕐᒧᑦ 

ᐸᕐᓇᐅᑎᑦ ᐋᖅᑭᒃᑕᐅᔪᑦ ᐊᑐᓕᖁᓪᓗᒋᑦ ᐱᔾᔪᑎᑦ ᓴᖅᑭᑕᐅᔪᑦ ᖃᐅᔨᓴᖅᑎᒻᒪᕆᖕᒧᑦ ᑲᓇᑕᒥ ᐱᑎᑕᐅᓗᑎᒃ 

ᑲᑎᒪᔨᕋᓛᓄᑦ ᖃᐅᔨᓴᕆᐊᒃᑲᓐᓂᕐᑎᓄᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᒐᕙᒪᒃᑯᓪᓗ ᑮᓇᐅᔭᖃᕐᕕᖏᓐᓄᑦ 

ᕿᓚᒻᒥᐅᓛᖑᔪᒃᑯᑦ ᐱᕕᒃᓴᐅᔪᒧᑦ.   

 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ: 

 

ᐃᓄᓕᕆᔨᒃᑯᑦ ᑐᓂᓯᒪᑦᑎᐊᖅᐳᑦ ᐱᑎᑦᑎᓂᕐᒥᑦ ᑲᑎᒪᔨᕋᓛᓄᑦ ᖃᐅᔨᓴᕆᐊᒃᑲᓐᓂᕐᑎᓄᑦ ᒐᕙᒪᒃᑯᓐᓄᑦ ᒐᕙᒪᒃᑯᓪᓗ 

ᑮᓇᐅᔭᖃᕐᕕᖏᓐᓄᑦ ᓇᓗᓇᐃᔭᖅᓯᒪᔪᓂᑦ ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎᒥᑦ ᐋᖅᑭᒃᑕᐅᔪᓄᑦ ᐱᓕᕆᔾᔪᑕᐅᖁᓪᓗᒋᑦ 

ᐱᔾᔪᑏᑦ ᓴᖅᑭᑕᐅᔪᑦ ᖃᐅᔨᓴᖅᑎᒻᒪᕆᖕᒧᑦ ᑲᓇᑕᒥ ᐊᑲᐅᔪᒃᑯᑦ ᐊᑐᕐᓗᑎᒃ.  

 

ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖏᑦ #2: 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎᑦ ᐋᖅᑭᒃᓱᖅᑕᐅᔪᑦ ᓄᓇᕗᒻᒥ ᒐᕙᒪᖓᓄᑦ ᐊᑐᖁᓪᓗᒋᑦ 

ᑕᐃᒪᓐᓈᓗᒃ ᐱᔾᔪᑎᓂᑦ ᓴᖅᑭᑕᐅᔪᒃᑯᑦ ᐅᓂᒃᑳᒦᑦᑐᓂᑦ ᖃᐅᔨᓴᖅᑎᒻᒪᕆᖕᒧᑦ ᑲᓇᑕᒥ, ᓄᑖᖑᕆᐊᖅᑕᐅᒐᔪᒡᓗᑎᒃ 

ᒪᓕᑦᑎᐊᕐᓗᑎᒡᓗ ᐊᒻᒪ ᑕᐃᒃᑯᐊ ᓄᑖᖑᕆᐊᕐᑐᑦ ᑲᑎᒪᔾᔪᑕᐅᕙᒡᓗᑎᒃ ᒪᓕᒐᓕᐅᕐᕕᖕᒥ ᐊᑐᕆᐊᖃᓕᕌᖓᑦ 

ᒪᓕᑦᑎᐊᕐᓗᑎᒡᓗ.  

 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ: 

 

ᐃᓄᓕᕆᔨᒃᑯᑦ ᐱᑎᑦᑎᖃᑦᑕᕐᓂᐊᖅᑐᑦ ᓈᒻᒪᒃᑐᒃᑯᑦ ᖃᖓᒃᑰᑦᑎᐊᕐᓗᑎᒡᓗ ᓄᑖᖑᕆᐊᕈᑎᓂᑦ ᒪᓕᒐᓕᐅᕐᕕᖕᒧᑦ 

ᐊᑐᕐᓂᖃᕐᑐᒥᑦ ᓴᐳᒻᒦᓂᖅ ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎᒥᑦ ᐃᓗᐊᓂᑦ 2015/2016.  

 
 

ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖏᑦ #3: 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᐃᒪᓐᓇ ᐃᓄᓕᕆᔨᒃᑯᑦ ᐱᑎᑦᑎᓗᑎᒃ ᑲᑎᒪᔨᕋᓛᓂᑦ, ᐊᑲᐅᔪᑎᒍᑦ, ᐊᔾᔨᖏᓐᓂᑦ 

ᑎᑎᖅᑲᓕᐊᕆᓯᒪᔪᓕᒫᓂᑦ ᓇᓗᓇᐃᔭᕈᑎᓂᒡᓗ ᐃᖅᑲᓇᐃᔭᕐᕕᖕᓂ ᑕᐅᑐᒃᓯᒪᔪᑦ ᑐᓂᓯᓂᐊᕐᓂᕋᕐᓂᕐᒧᑦ ᓴᖅᑭᑎᓪᓗᒋᑦ 

ᑲᑎᒪᔨᕋᓛᓄᑦ ᓯᑎᐱᕆ 16 ᐊᒻᒪ 17, 2014-ᒥ.  

 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ: 

ᖃᐅᔨᒃᑲᐃᔾᔪᑕᐅᓯᒪᔪᖅ ᑲᑎᒪᔨᕋᓛᓂᑦ, ᐃᓄᓕᕆᔨᒃᑯᑦ ᑐᓂᓯᒪᑦᑎᐊᖅᐳᑦ ᐱᑎᑦᑎᓂᕐᒥᑦ ᓇᓗᓇᐃᔭᕈᑎᓂᑦ ᓯᑎᐱᕆ 

16 ᐊᒻᒪ 17, 2014-ᒥ ᓴᖅᑭᑎᓪᓗᒋᑦ. ᓇᓗᓇᐃᔭᕈᑏᑦ ᐃᒪᐃᓕᖓᔪᑦ: 

 

 ᐃᒡᓗᒋᔭᐅᔪᒥᑦ ᑲᒪᒋᔭᖃᕐᓂᕐᒧᑦ ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎ (ᐃᓚᒍᑕᖓ A);  

 

 ᐃᖅᑲᓇᐃᔭᕐᕕᐅᑉ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑏᑦ ᐃᖅᑲᓇᐃᔭᕐᕕᖓ 2013–14 ᐊᕐᕌᒍᖓᓂ 

ᑮᓇᐅᔭᖅᑐᕈᑎᖃᓚᐅᖅᑐᑦ $50.3 ᒥᓕᐊᓐ, ᐃᓚᖓ $10 ᒥᓕᐊᓐ ᐃᓕᔭᐅᓪᓗᓂ ᓄᑕᖅᑲᓂᑦ ᓴᐳᒻᒦᓂᕐᒧᑦ 

ᐱᔨᑦᑎᕋᐅᑎᓄᑦ ᐅᑯᓄᖔᖓᓪᓗᑎᒡᓗ ᐊᑖᓃᑦᑐᓄᑦ: ᑮᓇᐅᔾᔭᒃᓵᕆᔭᐅᖏᓐᓇᕐᓂᐊᖅᑐᑦ: ᐃᖅᑲᓇᐃᔭᓚᐅᑲᒃᑐᓄᑦ 

ᑮᓇᐅᔭᓕᐊᑦ; ᑲᔪᓰᓐᓇᖅᑐᑦ ᑐᓐᓂᖅᑯᓯᐊᑦ; ᐊᐅᓪᓚᖃᑦᑐᕈᑎᑦ ᐃᖏᕐᕋᔪᓐᓇᐅᑎᓪᓗ; ᐱᖁᑏᑦ ᓱᓇᒃᑯᑖᓪᓗ; 

ᓂᐅᕕᖅᑕᐅᔪᓄᑦ ᐱᔨᑦᑎᕋᕈᑏᑦ; ᐃᒡᓗᒧᑦ ᓱᓇᒃᑯᑖᑦ (ᐃᒡᓗᕐᔪᐊᒨᖓᔪᓄᑦ): ᐱᔨᑦᑎᕋᕐᓂᕐᒧᑦ ᑳᓐᑐᐊᑦ; 

ᐊᑭᓕᒃᓴᕋᓛᑦ ᐊᑭᓕᐅᑎᓪᓗ: ᐊᒻᒪᓗ ᖃᕋᓴᐅᔭᑦ ᐱᖁᑎᖏᑦ ᐃᓗᐊᓃᑦᑐᓪᓗ. 

 

ᑕᐃᑲᓂ $50.3 ᒥᓕᐊᓐ, ᐊᑖᓃᑦᑐᑦ ᐊᑐᖅᑕᐅᓚᐅᖅᑐᑦ ᓄᓇᕗᒻᒦᑦᑐᓄᑦ ᓄᓇᕘᓪᓗ ᓯᓚᑖᓃᑦᑐᓄᑦ (OOT) 

ᐃᒡᓗᒋᔭᐅᔪᒥᑦ ᑲᒪᒋᔭᐅᔪᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ:  

o ᐃᒡᓗᒋᔭᐅᔪᒥᑦ ᑲᒪᒋᔭᐅᔪᑦ ᓄᑕᖅᑲᑦ ᒪᒃᑯᒃᑐᓪᓗ ᓄᓇᕗᒻᒥ - $164,651; 

o ᐃᒡᓗᒋᔭᐅᔪᒥᑦ ᑲᒪᒋᔭᐅᔪᑦ ᓄᑕᖅᑲᑦ ᒪᒃᑯᒃᑐᓪᓗ ᓄᓇᕘᑉ ᓯᓚᑖᓂ - $9, 317, 977; 

 

 ᓄᓇᓕᖕᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ (CSSW) ᐃᖅᑲᓇᐃᔭᓕᖅᑎᑕᐅᔪᓄᑦ ᓄᓇᓕᖕᓃᑦᑐᓂᑦ 

ᐱᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ ᐃᒡᓗᓂᑦ:  

 

 ᐊᕕᒃᓯᒪᓂᖓ 301 ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᕈᑎᓄᑦ ᒪᓕᒐᒃᓴᖏᑦ ᐊᑐᐊᒐᖏᓪᓗ ᑎᑎᕋᖅᓯᒪᔪᑦ 

ᐊᔾᔨᖃᖅᑐᑦ ᒪᓕᒐᑎᒍᑦ ᑎᒃᑯᐊᖅᓯᔪᓐᓇᕐᓂᕐᒥᑦ ᓄᑕᖅᑲᓄᑦ ᓴᐳᒻᒦᔩᓄᑦ ᐊᑕᔪᖅ ᓴᖅᑭᔮᖅᑎᑦᑎᓪᓗᓂᓗ 7-ᖑᔪᓂᑦ 

ᐱᔭᕆᐊᖃᖅᑐᓄᑦ ᐊᔪᙱᑦᑎᐊᖅᑐᒧᑦ ᑎᒃᑯᐊᖅᑕᐅᓯᒪᔪᒧᑦ ᓄᓇᓕᖕᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖓᓄᑦ 

(ᐃᓚᒍᑕᖓ B);  

 

 ᓇᓗᓇᐃᔭᕈᑎᒃᑲᓐᓃᑦ ᓄᓇᕘᑉ ᓯᓚᑖᓃᑦᑐᓄᑦ ᐃᒡᓗᒋᔭᐅᔪᒥ ᑲᒪᒋᔭᐅᔪᓄᑦ ᐱᑎᑦᑎᔨᓄᑦ ᓇᓂᔭᐅᔪᓐᓇᖅᑐᑦ 

ᑎᑎᕋᖅᓯᒪᔪᒥᑦ ᑲᑎᓯᒪᓪᓗᑎᒃ ᐊᑖᓃᑦᑐᒥᑦ:  

 

ᐃᓄᓕᕆᔨᒃᑯᑦ ᓄᓇᕘᑉ ᓯᓚᑖᓃᑦᑐᓄᑦ ᐅᐸᒐᐅᔪᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ  

ᐅᐸᒐᖅ ᓄᓇᓕᒡᔪᐊᖅ ᑲᓇᑕᒥ/ᓄᓇᕗᒻᒥ 

ᐋᓐ Hᐊᐃᕙᓐᔅ ᒪᐅᕐᑲᒻ ᐋᓐᑎᐅᕆᔪ 

ᓱᕋᒃᓯᒪᔪᖅ ᐱᓯᒃᓯᐅᑦ ᐃᒡᓗᒋᔭᐅᔪᒪ 

ᒪᒥᓴᐃᕝᕕᒃ  

ᑰᐳᐊᒃ ᐋᓐᑎᐅᕆᔪ 

ᑳᓪᑐ ᐅᐸᒐᖅ ᓵᔅᑲᑑᓐ ᓵᔅᑳᑦᑐᕚᓐ 

ᓄᑕᕋᒃᑯᕕᒃ ᐋᓐᓂᐊᕐᕕᒃ ᐋᑐᕚ ᐋᓐᑎᐅᕆᔪ 

ᒎᕆᔭ ᐸᓄ 5788847 MB Inc. ᕕᓂᐸᐃᒃ ᒫᓂᑑᐸ 

Hᐋᒃ ᐃᒡᓗᒋᔭᐅᔪᒥᑦ ᑲᒪᒋᔭᐅᔪᑦ 

ᒪᒥᓴᐃᕝᕖᓪᓗ ᐊᖏᕐᕋᐃᑦ  

ᐹᑉᑲᐃᒋᐅᓐ ᐋᓐᑎᐅᕆᔪ 

Hᐆᒻᕗᑦ ᐋᓐᓂᐊᕐᕕᒃ ᒍᐃᐅᓪᕝ ᐋᓐᑎᐅᕆᔪ 

ᔫᑎ ᐳᐋᓐ ᓱᑑᓐᕚᓪ ᒫᓂᑑᐸ 

ᒪᒃᑖᓄᑦ ᒪᒃᑯᒃᑐᓄᑦ ᐱᔨᑦᑎᕋᖅᑏᑦ  ᕕᓂᐸᐃᒃ ᒫᓂᑑᐸ 

ᒥᐊᕆ ᐊᖏᕐᕋᐃᑦ ᐅᐊᓖᓐᔅ ᐋᓐᑎᐅᕆᔪ 

ᒫᓯ ᐊᖏᕐᕋᐃᑦ 6639977 MB 

Ltd. 

ᕕᓂᐸᐃᒃ ᒫᓂᑑᐸ 

ᐋᓐᑎᐅᕆᔪ ᓯᒡᔭᒥ ᐅᐸᒐᖅ 

ᐃᓱᒪᓕᕆᓂᕐᒧᑦ ᑭᒡᓕᓯᓂᐊᕐᕕᒃ  

ᐋᑐᕚ ᐋᓐᑎᐅᕆᔪ 

ᓂᕈᐊᕐᕕᒋᔭᒃᓴᑦ ᒪᒃᑯᒃᑐᓄᑦ 

ᐱᓕᕆᖃᑎᖏᓐᓄᓪᓗ  

ᐴᕐᑦ ᐋᓐᑎᐅᕆᔪ 

ᐸᐅᒃᓛᓐ ᓄᓇᓕᖕᒥ ᐃᓅᓂᖅ 

ᐃᑲᔪᖅᓱᐃᔨᓪᓗ ᐃᓅᖃᑎᒌᑦ  

ᕋᑦ ᑎᐅᕐ ᐃᐅᓪᐴᑕ 

 

ᐱᓕᕆᖃᑎᒌᑦ ᐊᖓᔪᖅᑳᖑᓂᕐᒧᑦ ᐅᐊᓖᓐᔅ ᐋᓐᑎᐅᕆᔪ 

ᐳᕉᑎᒍᕋ ᐊᑦᒪᓐᑕᓐ ᐃᐅᓪᐴᑕ 

ᕌᓐᔅ ᐃᕐᓗ ᑲᑐᔾᔨᖃᑎᒌᑦ ᐸᐃᓚᑦ ᐸᑦ ᓵᔅᑳᑦᑐᕚᓐ 

ᕌᑦᔫ ᐃᒡᓗᖓ ᐋᑐᕚ ᐋᓐᑎᐅᕆᔪ 

ᓂᕐᑐᕐᓇᕐᑐᖅ ᐋᑐᕚ ᐋᓐᓂᐊᕕᒃ ᐋᑐᕚ ᐋᓐᑎᐅᕆᔪ 

ᓯᐅᓪᑰᒃ ᐃᓱᒪᓕᕆᔨᒃᑯᕕᒃ ᓯᐅᓪᑰᒃ ᒫᓂᑑᐸ 

ᓯᖕᑭᓕᐅ ᐃᒡᓗᖁᑎᖏᑦ ᒍᐃᓕ ᐋᓐᑎᐅᕆᔪ 

ᓴᐃᓐᑦ ᕕᓐᓴᓐ ᐋᓐᓂᐊᕕᒃ ᐋᑐᕚ ᐋᓐᑎᐅᕆᔪ 

ᐊᓪᓗᕆᐊᕐᕕᑦ ᐅᔭᖅᑲᑦ ᐋᑐᕚ ᐋᓐᑎᐅᕆᔪ 

ᑎᕋᐃᔅ ᒪᒃᑯᒃᑐᓄᑦ ᐃᒡᓗᖁᑎᑦ 

ᐱᔨᑦᑎᕋᕐᕖᑦ  

ᑲᐅᕈᑕᓐ ᐃᓂᖓ ᐋᓐᑎᐅᕆᔪ 

ᑐᙵᓱᒡᕕᖓᑦ ᐃᓄᐃᑦ ᐋᑐᕚ ᐋᓐᑎᐅᕆᔪ 

ᕕᓂᐸᐃᒃ ᐃᓄᒃᑯᕕᒃ ᕕᓂᐸᐃᒃ ᒫᓂᑑᐸ 

ᕕᓂᐸᐃᒃ ᓄᓇᓕᖕᓄᑦ ᐋᓐᓂᐊᕐᕕᒃ 

ᐱᔪᓐᓇᖅᑏᑦ  

ᕕᓂᐸᐃᒃ ᒫᓂᑑᐸ 

ᕗᑦ ᐊᖏᕐᕋᑦ ᑳᒍᕆ ᐃᐅᓪᐴᑕ 

ᔫᑦᑕᐃᕈ ᑐᕌᓐᑐ ᐋᓐᑎᐅᕆᔪ 

 
 

 ᐊᐃᕆᓕ 1, 2011−ᒥ ᑎᑭᓐᓇᓱᖕᓂᖓᓄᑦ ᒫᑦᓯ 31, 2015 80−ᖑᓚᐅᖅᑐᑦ ᐊᕐᕌᒍᑕᒫᑦ ᐅᐸᒐᐅᔪᓄᑦ 

ᕿᒥᕐᕈᔭᐅᓃᑦ ᐱᓕᕆᐊᖑᓪᓗᓂ ᓄᓇᕘᑉ ᓯᓚᑖᓃᑦᑐᓄᑦ ᐅᐸᒐᐅᔪᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ;  

 

 ᑭᐅᒋᐊᕐᓗᒍ ᑲᑎᒪᔨᕋᓛᑦ ᑐᒃᓯᕌᕆᔭᖓ ᓇᓗᓇᐃᔭᒃᑲᓐᓂᕈᑎᓂᑦ ᑐᑭᓯᓇᖅᓯᑎᒃᑲᓐᓂᕈᑎᓂᒡᓗ ᐃᓄᓕᕆᔨᒃᑯᑦ 

ᐊᓯᔾᔨᖅᐸᓪᓕᐊᓂᖓᓄᑦ ᐸᕐᓇᐅᑎᒥᑦ. ᑖᓐᓇ ᐸᕐᓇᐅᑎ ᐋᖅᑭᒃᑕᐅᓚᐅᖅᑐᖅ ᑭᒡᒍᑕᐅᓪᓗᓂ ᑎᑎᕋᕐᕕᖓᓄᑦ 

ᖃᐅᔨᓴᖅᑎᒻᒪᕆᖕᒧᑦ ᑲᓇᑕᒥ 2011 ᕿᒥᕐᕈᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᖅ ᐃᓄᓕᕆᔨᒃᑯᓪᓗ ᐱᔨᑦᑎᕋᖅᑎᓄᑦ 

− ᐃᓄᓕᕆᔨᒃᑯᓐᓄᑦ ᐱᓕᕆᐊᒃᓴᒧᑦ. ᐸᕐᓇᐅᑎ ᐊᑐᓕᖅᑎᑕᐅᓚᐅᖏᑦᑐᖅ ᑕᒪᒃᑭᕐᓗᓂ ᑭᓯᐊᓂ ᒪᑐᐃᕈᑎᑦ 

ᓇᐅᒃᑰᕈᑎᓄᑦ ᐊᑐᓕᖅᑎᑕᐅᓪᓗᑎᒃ. ᑖᒃᑯᐊ ᒪᑐᐃᕈᑎ ᓇᐅᑰᕈᑎᓄᑦ ᐃᓚᐅᑎᑦᑎᔪᑦ:  

o ᐃᖅᑲᓇᐃᔭᓕᖅᑎᑦᑎᕙᓪᓕᐊᓂᖅ ᓇᐅᑦᑎᐅᒪᓂᕐᓗ ᓄᓇᓕᖕᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ, 

ᐃᓚᐅᓪᓗᓂ ᑐᕌᖓᔪᖅ ᓂᕈᐊᒐᒃᓴᐅᓂᕐᒧᑦ ᐊᑐᓕᖅᑎᑕᐅᓂᖅ ᐱᖃᑎᖃᕐᖢᓂ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᑦ;  

o ᐃᖅᑲᓇᐃᔭᕐᕕᖕᒥ ᕿᒥᕐᕈᓂᖅ ᐱᓕᕆᐊᕆᔭᐅᓪᓗᓂ ᑕᒪᐃᓐᓂᒃ ᐱᖓᓱᓂᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᑦ 

ᓄᓇᓕᐅᔪᓂᑦ ᐊᑐᖅᑎᓪᓗᒍ 2012;  

o ᐋᖅᑭᒋᐊᖅᓯᒪᔪᖅ ᐃᖅᑲᓇᐃᔭᖅᑎᓄᑦ ᐱᓕᒻᒪᒃᓴᐃᓂᕐᒥᑦ ᐱᓕᕆᐊᒃᓴᖅ ᐃᓚᐅᓪᓗᓂ ᓄᑖᖅ ᒪᓕᒐᖅᑎᒍᑦ 

ᐱᓕᒻᒪᒃᓴᐃᓂᖅ 2012-ᒥ;  

o ᐱᓕᒻᒪᒃᓴᓂᕐᒥᑦ ᐱᓕᕆᐊᒃᓴᖅ ᓄᑕᕋᓕᕆᓂᕐᒧᑦ ᐃᓕᔭᐅᓯᒪᔪᓄᑦ 2013-ᒥ ᐊᒻᒪᓗ ᑲᒪᔨᐅᓂᕐᒧᑦ 

ᐱᓕᒻᒪᒃᓴᓂᖅ 2012-ᒥ;  

o ᐃᒡᓗᒋᔭᐅᔪᒥᑦ ᑲᒪᒋᔭᖃᕐᓂᕐᒥᑦ ᖃᓄᐃᓕᐅᕈᑎᒃᓴᒧᑦ ᐸᕐᓇᐃᓂᖅ ᐱᐅᓯᒋᐊᖁᓪᓗᒍ ᐊᑐᕐᓂᖃᕐᓂᖓ 

ᑲᒪᒋᔭᖃᕐᓂᕐᒥᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐃᓂᖃᖅᑎᑕᐅᔪᓄᑦ ᓄᓇᕘᑉ ᓯᓚᑖᓂ ᐊᑐᕐᓗᒍ 

ᐃᓂᑖᖅᑎᑕᐅᓂᐊᖅᑐᓄᑦ ᐸᕐᓇᐃᓂᖅ ᕿᒥᕐᕈᔩᓪᓗ ᑲᑎᒪᔨᕋᓛᑦ, ᓄᑖᖑᕆᐊᕐᓗᒋᑦ ᐸᕐᓇᐅᑏᑦ 

ᑲᒪᒋᔭᖃᕐᓂᕐᒧᑦ ᐅᐸᒐᐅᔪᓄᓪᓗ ᕿᒥᕐᕈᓃᑦ;  

o ᐃᒡᓗᒋᔭᐅᔪᒥᑦ ᐃᓂᖃᖅᑎᑕᐅᔪᓄᑦ ᓇᓂᓯᕝᕕᒃᓴᖅ ᓇᓂᓯᓂᕐᒧᑦ ᖃᐅᔨᓴᕐᓂᕐᒧᓪᓗ ᑕᒪᐃᓐᓄᑦ 

ᓯᓚᑖᓃᑦᑐᓄᑦ ᐃᓂᖃᖅᑎᑕᐅᔪᓄᑦ; ᐊᒻᒪᓗ,  

o ᒪᓕᒐᓕᐊᖑᔪᓄᑦ ᕿᒥᕐᕈᓂᖅ ᐱᑎᑦᑎᓚᐅᖅᑐᑦ ᐋᖅᑭᒋᐊᕈᑎᕐᔪᐊᓂᑦ ᐱᐅᓯᒋᐊᖁᓪᓗᒍ ᓄᑕᖅᑲᓄᑦ 

ᖃᑕᙳᑎᒌᓄᓪᓗ ᐱᔨᑦᑎᕋᖅᑏᑦ ᐱᖁᔭᖓ ᐊᑐᖅᓯᒪᔪᖅ ᓄᓇᓕᖕᓂ ᐅᖃᖃᑎᖃᕐᓂᕐᓂᑦ 2014-ᒥ.  

 

25−ᖑᓚᐅᖅᑐᑦ ᐅᖃᖃᑎᒌᖕᓂᖃᕐᕕᐅᓚᐅᖅᑐᑦ, ᓄᓇᓕᓕᒫᑦ ᑐᙵᓱᒃᑎᑕᐅᓚᐅᖅᑐᑦ ᐊᒻᒪᓗ ᓄᓇᓕᐅᔪᑦ 

ᐳᓛᖅᑕᐅᓚᐅᖅᑐᑦ ᐅᑯᐊ: ᐃᖃᓗᐃᑦ, ᑭᒻᒥᕈᑦ, ᐸᖕᓂᕐᑑᖅ, ᒥᑦᑎᒪᑕᓕᒃ, ᐃᒡᓗᓕᒃ, ᓴᓂᕋᔭᒃ, ᖃᐅᓱᐃᑦᑐᖅ, 

ᑭᙵᐃᑦ, ᓴᓂᑭᓗᐊᖅ, ᑲᖏᕐᖠᓂᖅ, ᖃᒪᓂᑦᑐᐊᖅ, ᐃᖃᓗᒃᑑᑦᓯᐊᖅ ᐊᖅᒪ ᐅᖅᓱᖅᑑᖅ.  

 

ᐊᑐᕐᓂᖃᖅᑐᑦ ᓴᐳᒻᒦᓂᕐᒥᑦ ᖃᓄᐃᓕᐅᕐᓂᐊᕐᓂᕐᒧᑦ ᐸᕐᓇᐅᑎ (ᐃᓚᒍᑕᖓ C) ᐋᖅᑭᒃᑕᐅᓚᐅᖅᑐᖅ 

ᐃᓄᓕᕆᔨᒃᑯᓐᓄᑦ ᑭᐅᒋᐊᕈᑕᐅᓪᓗᓂ ᐊᕐᕕᓂᓕᖕᓄᑦ ᐊᑐᓕᖁᔨᔾᔪᑎᓄᑦ ᓴᓇᔭᐅᔪᑦ 2014-ᒥ ᑎᑎᕋᕐᕕᖓᓂ 

ᖃᐅᔨᓴᖅᑎᒻᒪᕆᖕᒧᑦ ᐅᓂᒃᑳᒥ ᐃᓚᐅᓪᓗᓂ ᐃᖅᑲᓇᐃᔭᖅᑎᓂᑦ 

ᐃᖅᑲᓇᐃᔭᓕᖅᑎᑦᑎᕙᓪᓕᐊᓂᖅ/ᓇᐅᑦᑎᐅᒪᑎᑦᑎᓂᕐᓗ, ᐱᓕᒻᒪᒃᓴᐃᓂᖅ, ᑲᒪᒋᔭᐅᔪᒧᑦ ᐊᐅᓚᑦᑎᓂᖅ ᐊᒻᒪᓗ 

ᓇᓗᓇᐃᔭᕈᑎᓄᑦ ᐊᐅᓚᑦᑎᓂᖅ.  

 
 

ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖏᑦ #4: 
ᑲᑎᒪᔨᕋᓛᑦ ᐊᑐᓕᖁᔨᔪᑦ ᐃᒪᓐᓇ ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᑦᑎᐊᕐᓗᑎᒃ ᐊᓯᖏᓐᓂᑦ ᓄᓇᕗᒻᒥ ᒐᕙᒪᒃᑯᓐᓂ 

ᐊᑐᖅᑕᐅᔭᕆᐊᓕᖕᓂᑦ ᐊᑐᖅᑎᑦᑎᓗᑎᒃ ᐃᖅᑲᓇᐃᔭᖅᑎᑖᕆᐊᖃᕐᓂᕐᓂᑦ ᓄᓇᓕᖕᓂ ᓄᓇᓕᖕᓂᓗ ᐊᕕᒃᑐᖅᓯᒪᔪᓂᑦ 

ᖁᑦᑎᖕᓂᖏᓐᓂᑦ.   

 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ: 

 

ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᓂᐊᕐᑐᑦ ᓈᒻᒪᒃᑐᓂᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᕕᖕᓂ ᓴᖅᑮᓗᑎᒃ ᖃᓄᑐᐃᓐᓇᖅ 

ᑐᓗᖅᑕᕈᑎᓂᑦ ᐃᖅᑲᓇᐃᔭᖅᑎᑦᑎᕙᓪᓕᐊᓂᕐᒧᑦ ᓇᐅᑦᑎᐅᒪᔪᓄᓪᓗ ᓄᓇᓕᖕᓂ ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓄᑦ 

(CSSWs) ᑲᒪᔨᐅᔪᓄᓪᓗ. ᐱᓗᐊᖅᑐᒥᑦ, ᑖᒃᑯᐊ ᐱᓇᔪᒃᑕᐅᔪᑦ ᑕᐅᑐᓪᓗᐊᑕᕐᓗᑎᒃ ᖃᐅᔨᒪᒋᐊᕐᓂᕐᒥᑦ ᓈᒻᒪᒃᑐᓂᑦ 

ᑎᑎᕋᕐᕕᖕᓂᑦ ᐊᑐᒐᒃᓴᓂᑦ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐃᒡᓗᖁᑎᖏᓐᓂᑦ ᐊᒻᒪ ᓈᒻᒪᒃᑐᓂᑦ ᐱᕕᖃᐅᑎᒃᓴᓂᑦ 

ᐊᒃᑐᐊᓂᖃᖅᑐᓄᑦ ᐃᖅᓴᐃᔭᓕᖅᑎᑦᑎᓂᖅ ᐊᑐᖅᑎᓪᓗᒍ.  

 
 

ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖏᑦ #5: 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᐃᒪᓐᓇ ᐃᓄᓕᕆᔨᒃᑯᑦ ᐱᔭᕆᐊᖃᕐᑐᓂᑦ ᐊᓪᓗᕆᐊᕐᓗᑎᒃ ᐱᖁᔨᓪᓗᑎᒃ ᑕᒪᐃᓐᓂᒃ 

ᓄᓇᓕᖕᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᔭᕆᐊᖃᖅᑐᒥᑦ ᐱᓕᒻᒪᒃᓴᖅᑕᐅᓯᒪᓗᑎᒃ ᐱᔭᕆᐊᖃᖅᑎᑕᐅᔪᒥᑦ 

ᐱᖁᔭᑎᒍᑦ.  

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ: 

 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᓯᒪᔪᑦ ᓄᑖᖑᕆᐊᖅᑎᑦᑎᓂᕐᒥᑦ ᐱᐅᓯᒋᐊᖅᑎᑦᑎᓂᕐᓂᒡᓗ ᒪᓕᒐᑎᒍᑦ 

ᐱᓕᒻᒪᒃᓴᖅᑕᐅᓂᒃᑯᑦ ᐱᓕᕆᐊᒃᓴᒥᑦ ᑐᕌᒐᕆᓪᓗᒍ ᐱᑎᑦᑎᓂᖅ ᑕᒪᐃᓐᓂᒃ ᓄᓇᓕᖕᓂ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᔭᕆᐊᖃᖅᑐᒥᑦ.  

 

ᐊᑯᓂᐅᖏᑦᑐᒃᑰᕐᑎᓪᓗᒍ, ᐃᖅᑲᓇᐃᔭᕐᕕᒃ ᐱᐅᓯᒋᐊᖅᑎᑦᑎᓂᐊᖅᑐᖅ ᒫᓐᓇᐅᔪᖅ ᓇᓂᓯᔾᔪᑎᒧᑦ ᐊᑐᖃᑦᑕᖅᑐᒥᑦ 

ᑕᒪᐃᓐᓂᒃ ᓄᓇᓕᖕᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐱᓕᒻᒪᒃᓴᕈᑎᖏᓐᓂᒡᓗ ᑎᒍᓯᔪᓐᓇᕐᓗᑎᒃ 

ᓇᓗᓇᐃᔭᕈᑎᓂᑦ ᓲᕐᓗ ᐅᓪᓗᖏᓐᓂᑦ ᐱᓕᒻᒪᒃᓴᖅᑐᓄᑦ ᐱᔭᕇᖅᑕᐅᔪᓄᑦ ᐊᒻᒪᓗ ᖃᓄᐃᓕᖓᐅᖅᑐᓄᑦ 

ᐱᓕᒻᒪᒃᓴᕈᑎᓂᑦ ᐱᔭᕇᖅᑕᐅᔪᓂᑦ. ᓇᓂᓯᓂᕐᒧᑦ ᐊᑐᖃᑦᑕᖅᑐᖅ ᐃᓚᐅᑎᑦᑎᓂᐊᖅᑐᖅ ᑕᑯᒋᐊᒃᑲᓐᓂᕐᓂᕐᒥᑦ 

ᐊᑐᖃᑦᑕᖅᑐᒥᑦ ᖃᐅᔨᔪᓐᓇᖁᓪᓗᒋᑦ ᐃᓄᒃ ᐱᓕᒻᒪᒃᓴᒃᑲᓐᓂᕆᐊᖃᕐᒪᖔᑦ. ᐃᖅᑲᓇᐃᔭᕐᕕᒃ 

ᐊᑐᓕᖅᑎᑦᑎᑲᐅᑎᒋᓂᐊᖅᑐᖅ ᓇᓗᓇᐃᔭᖅᓯᒪᑦᑎᐊᖅᑐᒥᑦ ᐃᓕᑦᑎᓂᕐᒧᑦ ᐸᕐᓇᐅᑎᒥᑦ ᐱᕙᓪᓕᐊᑎᓪᓗᒍ ᐱᖁᓪᓗᒋᑦ 

ᐱᔭᕆᐊᖃᖅᑐᓕᒫᑦ ᐊᔪᖅᑕᐅᖏᑦᑐᑦ ᐊᑐᖅᑕᐅᓗᑎᒃ ᓄᓇᓕᖕᓂ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᓂᐊᕐᓗᑎᒃ 

ᓄᑕᖅᑲᓂᑦ ᓴᐳᒻᒦᔨᒥᑦ ᐃᓂᑖᖅᑎᑕᐅᓂᕐᒧᑦ.  

 

ᐅᑐᐱᕆ 2014-ᒥ, ᐃᖅᑲᓇᐃᔭᕐᕕᒃ ᑕᑯᓇᒃᖢᓂ ᐊᑐᓕᖅᑎᑦᑎᓪᓗᓂᓗ ᓄᑖᒥᒃ ᐃᓗᓕᖅᑕᖏᓐᓂᑦ (ᒪᓕᒐᐃᑦ) 

ᐱᓕᒻᒪᒃᓴᓂᕐᒥᑦ ᐱᓕᕆᐊᒃᓴᒥᑦ ᓄᑕᖅᑲᓄᑦ ᓴᐳᒻᒦᓂᕐᒧᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᑎᑕᐅᖃᑦᑕᕐᓂᐊᖅᑐᖅ 

ᐊᕐᕌᒍᑕᒫᑦ ᐱᔭᕆᐊᖃᕌᖓᑦ. ᐃᖅᑲᓇᐃᔭᕐᕕᒃ ᐊᖏᒡᓕᒋᐊᖅᑎᑦᑎᓂᐊᖅᑐᖅ ᒫᓐᓇᐅᔪᖅ ᓇᓂᓯᓂᕐᒧᑦ 

ᐊᑐᖃᑦᑕᖅᑕᖏᓐᓂᑦ ᒪᓕᒐᕐᓄᑦ ᐊᑐᓕᖅᑎᑦᑎᔾᔪᑎᓄᑦ ᐃᓚᐅᑎᓪᓗᒋᑦ ᖃᓄᐃᓕᖓᓂᖏᑦ ᐱᓕᒻᒪᒃᓴᕐᓃᑦ ᐱᔭᐅᔪᑦ 

ᐊᒻᒪ ᐅᓪᓗᖏᑦ ᐱᔭᕇᕐᓂᕐᒧᑦ. ᐃᖅᑲᓇᐃᔭᕐᕕᒃ ᐋᖅᑭᒃᓯᒋᐊᕐᓂᐊᖅᑐᖅ ᐊᑐᓕᖅᑎᑦᑎᔾᔪᑎᓄᑦ ᐱᕙᓪᓕᐊᓂᖓᓂᑦ 

ᓄᑕᖅᑲᓄᑦ ᓴᐳᒻᒦᔨᓄᑦ ᐱᖁᔨᓪᓗᑎᒃ ᐱᓕᒻᒪᒃᓴᓂᕐᒧᑦ ᐅᓪᓗᐃᑦ, ᓇᐃᓈᖅᓯᒪᔪᓪᓗ ᐊᔪᙱᓐᓂᐅᔪᑦ, 

ᐊᕝᕗᖅᑕᐅᒐᔪᒡᓗᑎᒃ ᓄᑕᖅᑲᓄᑦ ᓴᐳᒻᒥᔾᔪᑎᓄᑦ ᐊᑐᖅᑕᐅᑎᑕᐅᔪᓄᑦ ᑲᑎᖅᓱᖅᓯᒪᔪᓄᑦ. ᐃᓄᓕᕆᔨᒃᑯᑦ ᒪᓕᒋᐊᓕᖏᑦ 

301, 302, 303-ᓗ ᐋᖅᑭᒋᐊᖅᑕᐅᓯᒪᓕᖅᑐᑦ ᑲᑎᖅᓱᕈᑕᐅᓂᐊᕐᓗᑎᒃ ᓇᓗᓇᐃᔭᑦᑎᐊᖅᓯᒪᔪᓂᑦ ᓇᓗᓇᐃᔭᕈᑎᓂᑦ 

ᑐᕌᖓᑦᑎᐊᖅᑐᓄᑦ ᐱᓕᒻᒪᒃᓴᓂᕐᒧᑦ, ᐱᔭᐅᔪᓄᑦ, ᐱᒡᒍᓂᕐᒧᑦ ᐊᔪᙱᓐᓂᕐᓄᑦ, ᖃᐅᔨᒪᓂᕐᒧᑦ ᒪᓕᒐᓕᐅᕈᑎᓄᑦ 

ᐊᑐᐊᒐᓄᓪᓗ.  

 

ᐊᑐᓕᖁᔨᔾᔪᑎ 35 ᑕᐃᑲᙵᑦ ᐅᓂᒃᑳᑦ ᖃᐅᔨᓴᖅᑎᒻᒪᕆᖕᒧᑦ ᑲᓇᑕᒥ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ 2014 

ᖃᐅᔨᒋᐊᒃᑲᓐᓂᕐᓂᕐᒧᑦ ᐅᓂᒃᑳᖅ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᐅᑎᓄᑦ ᓄᓇᕗᒻᒥ ᖃᐅᔨᓴᖅᑕᐅᓂᐊᖅᑐᖅ 

ᐊᕐᕌᒍᑕᒫᑦ ᐊᑐᐃᓐᓇᖁᓪᓗᒍ ᐊᑐᕐᓂᖃᕐᑐᓄᑦ ᐊᔾᔨᒌᓕᖓᔪᓄᓪᓗ ᐊᖑᒻᒪᑏᓇᕈᒪᓂᕐᒧᓪᓗ ᓄᑕᖅᑲᓄᑦ ᑲᒪᒋᔭᖃᕐᓂᕐᒥᑦ 

ᐊᓯᔾᔨᖅᐸᓪᓕᐊᓂᐅᔪᓂᑦ ᐃᖅᑲᓇᐃᔭᖅᑎᓂᒡᓗ ᐱᔭᕆᐊᖃᖅᑐᓄᑦ.  

 
 

ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖏᑦ #6: 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᐃᒪᓐᓇ ᐃᓄᓕᕆᔨᒃᑯᑦ ᑲᔪᓯᓗᑎᒃ ᐃᖅᑲᓇᐃᔭᕐᓂᕐᒥᑦ ᑐᕌᕐᓗᑎᒃ ᐱᕙᓪᓕᐊᑎᑦᑎᓂᕐᒥᑦ 

ᓴᖅᑭᑎᑦᑎᕙᓪᓕᐊᓂᕐᒥᒡᓗ ᒪᑐᐃᕈᑎᓂᑦ ᖁᕝᕙᕆᐊᕈᑎᓂᒡᓗ ᖃᐅᔨᓴᕐᓗᒋᑦ ᐃᖅᑲᓇᐃᔮᕆᔭᐅᔪᑦ ᐱᓕᕆᐊᖑᖃᑦᑕᖅᑐᑦ 

ᐃᓄᓕᕆᔨᓄᑦ ᐊᒻᒪ ᐋᖅᑭᒃᓯᓗᓂ ᐊᑑᑎᑦᑎᐊᖅᑐᓂᑦ ᓈᒻᒪᒃᑐᓂᒡᓗ ᐃᖅᑲᓇᐃᔮᓂᑦ ᒪᓕᒐᒃᓴᓂᑦ 2015-ᒧᑦ.  

  

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ: 

 

ᐊᑯᓂᐅᖏᑦᑐᒃᑯᑦ, ᐃᓄᓕᕆᔨᒃᑯᑦ ᑲᔪᓯᓂᐊᖅᑐᑦ ᐃᖅᑲᓇᐃᔮᒥᑦ ᐱᕙᓪᓕᐊᑎᑦᑎᓗᑎᒃ ᐃᖅᑲᓇᐃᔮᒃᓴᖏᑦᑕ 

ᒪᓕᒐᒃᓴᖏᓐᓂᑦ ᑕᒪᐃᓐᓄᑦ ᑭᒃᑯᑐᐃᓐᓇᕐᓄᑦ ᐊᔾᔨᐅᖏᑦᑐᑎᒍᓪᓗ ᑲᒪᒋᔭᐅᔭᕆᐊᖃᖅᑐᓄᑦ ᐱᓯᒪᐃᓐᓇᕐᓗᒍ 

ᐃᓕᓴᕆᔭᐅᓯᒪᔪᖅ ᐃᖅᑲᓇᐃᔭᑦᑎᐊᕐᓂᖅ ᒪᓕᒐᒃᓴᖏᓐᓂᑦ (ᐊᑐᐃᓐᓇᐅᒃᐸᑕ) ᐊᖏᓂᖓᒍᓪᓗ ᐊᑐᖃᑦᑕᕐᓂᕐᒧᑦ 

ᓄᓇᕗᑦ ᐃᓗᐊᓂ. ᑖᓐᓇ ᐱᑎᑦᑎᔪᖅ ᕿᒥᕐᕈᔭᐅᓂᕐᒥᑦ ᐊᓯᖏᓐᓂᑦ ᓄᓇᓕᐅᔪᓂᑦ ᓄᑕᕋᓕᕆᓂᕐᓄᑦ ᐃᓕᓐᓂᐊᒐᒃᓴᓂᑦ 

ᖃᐅᔨᔪᒪᓪᓗᒋᑦ ᒫᓐᓇᐅᔪᖅ ᒪᓕᒐᒃᓴᐃᑦ ᐊᒻᒪᓗ ᐊᓯᖏᑦ ᐊᑐᑦᑎᐊᖅᑐᑦ ᐱᒡᒍᔪᓄᑦ ᑎᒥᐅᔪᑦ ᐊᒃᑐᐊᔨᖏᓪᓗ 

ᐱᔾᔪᑎᒋᓪᓗᒍ ᑲᒪᒋᔭᕆᐊᖃᖅᑐᓂᑦ ᒪᓕᒋᐊᖃᖅᑐᑦ ᓇᓗᓇᐃᖅᑕᐅᓯᒪᔪᓄᑦ ᐱᓕᕆᕝᕕᐅᔪᓂᑦ.  

 

ᐃᖅᑲᓇᐃᔭᕐᕕᒃ ᐊᑐᖅᑐᖅ ᓴᖅᑮᓂᕐᒥᑦ ᑐᓂᓯᒪᑦᑎᐊᖅᑐᓄᑦ ᐃᓂᐅᔪᓄᑦ ᐃᖅᑲᓇᐃᔭᒐᒃᓴᓄᑦ ᐆᒃᑐᕋᐅᑎᖏᓐᓂᑦ 

ᖃᐅᔨᓴᖅᑎᒻᒪᕆᖕᒥᑦ; ᑖᓐᓇ ᐃᖅᑲᓇᐃᔮᒃᓴᖅ ᑕᐅᑐᓪᓗᐊᑕᕐᓗᓂ ᐱᕙᓪᓕᐊᑎᑦᑎᓂᕐᒥᑦ ᐃᖅᑲᓇᐃᔭᒐᒃᓴᓄᑦ 

ᒪᓕᒐᒃᓴᓂᑦ, ᐆᒃᑐᕋᐅᑎᖏᓐᓂᑦ, ᖃᐅᔨᓴᕐᓃᓪᓗ. ᐃᑲᔪᖅᓱᕐᓗᒍ ᑖᓐᓇ ᐊᑐᓕᖅᑎᑕᐅᔪᖅ ᓄᓇᓕᖕᓃᑦᑐᓄᑦ 

ᐃᓚᐅᖃᑕᐅᑎᑦᑎᓂᕐᒧᑦ ᐱᓕᕆᕙᓪᓕᐊᓂᐊᖅᑐᑦ ᒪᓕᑦᑎᐊᖅᑐᓂᑦ ᐸᕐᓇᐅᑎᑦᑎᓐᓂᖅ ᐃᖅᑲᓇᐃᔭᖃᑎᒌᖕᓂᕐᒧᑦ 

ᐱᓕᕆᖃᑎᑦᑎᓐᓂᑦ ᐊᑐᕆᐊᕐᓗᒍ ᐱᔾᔪᑕᐅᒐᔪᒃᑐᑦ ᐊᑐᖅᑎᑦᑎᓯᒻᒫᑦ ᓄᓇᕗᒻᒦᑦᑐᓂᑦ ᐱᑕᖃᐅᖅᑐᓂᑦ.  

 

ᑲᑎᒪᓂᖅᑕᖃᓚᐅᖅᑐᖅ ᒫᑦᓯ 13, 2015-ᒥ ᓄᑕᕋᓕᕆᓂᕐᒧᑦ ᑲᑎᙵᓗᒋᑦ ᑲᓇᑕᒥ ᐅᖃᐅᓯᖃᕈᒪᓪᓗᑎᒃ 

ᐃᓕᖅᑯᓯᙱᓐᓅᖓᔪᓂᑦ ᓄᑕᖅᑲᓄᑦ ᓴᐳᒻᒦᓂᕐᒧᑦ ᐊᖏᓂᖓᓂᑦ ᐱᕙᓪᓕᐊᑎᑦᑎᓂᕐᒥᑦ ᓄᓇᕗᒻᒧᑦ: ᓴᙱᒃᑎᒋᐊᕐᓗᒍ 

ᐃᖅᑲᓇᐃᔭᒐᒃᓴᖅ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᒐᒃᓴᓪᓗ ᒪᓕᒐᒃᓴᖏᑦ.  

 
 

ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖏᑦ #7: 
ᑲᑎᒪᔨᕋᓛᑦ ᐊᑐᓕᖁᔨᔪᑦ ᐃᒪᓐᓇ ᐃᓄᓕᕆᔨᒃᑯᑦ ᑲᔪᓯᔪᑦ ᐃᖅᑲᓇᐃᔭᕐᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ 

ᓴᖅᑭᑎᑦᑎᓂᕐᒥᒡᓗ ᖃᕋᓴᐅᔭᒃᑯᑦ ᑲᒪᒋᔭᐅᔪᓂᑦ ᐊᐅᓚᑦᑎᓂᕐᒥᑦ ᐊᑐᖃᑦᑕᖅᑕᖓᓂᑦ ᐊᕝᕗᕐᓗᑎᒃ, ᐊᑕᓕᖅᑎᑦᑎᓗᑎᒃ 

ᖃᐅᔨᓴᕐᓗᑎᒡᓗ ᓇᓗᓇᐃᔭᕈᑎᓂᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᔭᕆᐊᖃᖅᑐᓄᑦ ᐱᑎᑕᐅᔪᓄᓪᓗ ᓴᐳᒻᒥᔭᐅᓂᕐᒥᑦ 

ᑲᒪᒋᔭᐅᓂᕐᒥᒡᓗ ᐱᔨᑦᑎᕋᐅᑎᖏᓐᓂᑦ.  

 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ: 

 

ᐃᓄᓕᕆᔨᒃᑯᑦ ᐊᑐᓕᖅᑎᑦᑎᓂᐊᖅᑐᑦ ᑲᒪᒋᔭᐅᔪᒧᑦ ᓇᓗᓇᐃᔭᕈᑎᓂᑦ ᐊᑐᖃᑦᑕᖅᑕᖓᓂᑦ (CIS) ᖃᐅᔨᓴᖅᑎᑦᑎᔪᖅ 

ᑲᒪᒋᔭᐅᔪᒧᑦ ᑎᑎᖅᑲᓕᐅᕐᓂᕐᒥᑦ ᒪᓕᑦᑎᐊᕐᑐᓂᒡᓗ ᐃᖅᑲᓇᐃᔮᖏᓐᓂᑦ ᐊᑕᐅᓯᕐᒧᑦ ᑲᒪᒋᔭᐅᔪᒧᑦ. ᑲᒪᒋᔭᐅᔪᒧᑦ 

ᓇᓗᓇᐃᔭᕈᑎᓂᑦ ᐊᑐᖃᑦᑕᖅᑕᖓᓂᑦ (CIS) ᐱᑎᑦᑎᓂᐊᖅᑐᖅ ᑲᒪᔨᐅᔪᓂᑦ ᐊᐅᓚᑦᑎᔨᓂᒡᓗ ᖃᐅᔨᓴᕐᓗᑎᒃ 

ᑲᒪᒋᔭᐅᔪᓕᒫᓂᑦ ᑎᑎᖅᑲᓕᐅᖅᑕᐅᔭᖏᓐᓂᑦ ᒪᓕᑦᑎᐊᕐᒪᖔᑕ ᐊᑐᖃᑦᑕᕐᓗᑎᒡᓗ ᓈᒻᒪᒃᑐᒃᑯᑦ ᖃᓄᐃᓕᐅᕆᐊᕐᓂᕐᒥᑦ 

ᐱᔭᕆᐊᖃᕌᖓᑦ. ᐊᑯᓂᐅᖏᑦᑐᒃᑯᑦ, ᐃᖅᑲᓇᐃᔭᕐᕕᒃ ᖃᐅᔨᒪᒋᐊᕐᓂᐊᖅᑐᖅ ᓇᓗᓇᐃᔭᕈᑎᓕᒫᑦ ᓄᑕᕋᓕᕆᔾᔪᑎᑦ 

ᑲᒪᒋᔭᐅᔪᓄᑦ ᐃᓚᐅᖃᑕᐅᓗᑎᒃ ᑐᑦᑕᕐᕕᐅᔪᓂᑦ ᓇᓂᓯᕝᕕᒃᓴᓄᑦ ᐊᑐᖃᑦᑕᖅᑕᖏᓐᓂᑦ ᐱᕙᓪᓕᐊᑎᑕᐅᔪᒧᑦ. ᑐᑦᑕᕐᕖᑦ 

ᖃᐅᔨᒋᐊᒃᑲᓃᓐᓇᖃᑦᑕᕐᓂᐊᕐᑐᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᑦ ᐅᓂᒃᑳᓕᐅᖏᑦᑐᓄᑦ ᒪᓕᒐᒃᓴᑎᒍᑦ. 

ᓈᒻᒪᒃᑐᒃᑰᖅᑎᓪᓗᒋᑦ, ᐃᖅᑲᓇᐃᔭᕐᕕᒃ ᐃᖅᑲᓇᐃᔭᕐᓗᓂ ᐋᖅᑭᑦᑎᐊᕐᓗᒋᑦ ᐱᕕᒃᓴᐅᔪᑦ ᐊᑐᓕᖁᓪᓗᒍ ᑲᒪᒋᔭᐅᔪᑦ 

ᓇᓗᓇᐃᔭᕈᑎᖏᑦ ᐊᑐᖅᐸᒃᑐᓂᑦ ᓄᓇᕗᓕᒫᒥ.  

 

ᐊᑐᓕᖅᑎᑕᐅᓂᖓ ᑲᒪᒋᔭᐅᔪᑦ ᓇᓗᓇᐃᔭᕈᑎᖏᑦ ᐊᑐᖃᑦᑕᖅᑐᓂᑦ ᐱᔭᕆᐊᖃᕐᒪᑦ ᐋᖅᑭᑦᑎᐊᕐᓗᒋᑦ 

ᑮᓇᐅᔭᖃᖅᑎᑕᐅᔾᔪᑏᑦ ᐱᓯᓂᓯᒃᑯᑦ ᑲᒪᒋᔭᐅᔪᓄᑦ ᐱᔭᕇᖅᑕᐅᓂᐊᖅᑐᖅ ᒫᑦᓯ 31, 2015-ᒥ.  

 
 

ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖏᑦ #8: 
ᑲᑎᒪᔨᕋᓛᑦ ᐊᑐᓕᖁᔨᔪᑦ ᐃᒪᓐᓇ ᓄᓇᕗᒻᒥ ᒐᕙᒪᖓᑦ ᑲᔪᓯᓗᑎᒃ ᐃᖅᑲᓇᐃᔮᖓᓂᑦ ᐱᕙᓪᓕᐊᑎᑦᑎᓂᕐᒧᑦ 

ᐊᑐᐊᒐᓂᑦ ᐃᖅᑲᓇᐃᔮᓂᒡᓗ ᓴᖅᑭᑎᑦᑎᖁᓪᓗᒋᑦ ᑕᑯᔭᐅᔭᕆᐊᖃᙱᓐᓂᖏᓐᓂ ᓴᐳᒻᒦᔾᔪᑎᓂᑦ ᑲᙳᓇᖅᑐᓄᑦ 

ᓇᓗᓇᐃᔭᕈᑎᓄᑦ ᐱᑎᑕᐅᓲᓄᑦ ᒪᓕᒃᖢᑎᒃ ᒪᓕᒐᕐᒥᑦ ᐊᑐᖅᑕᐅᔭᕆᐊᓕᖕᓂᑦ ᓲᕐᓗ ᑎᓕᔭᐅᓯᒪᔪᓄᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᐊᑐᖅᑎᓪᓗᒍ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᖅᑏᑦ ᐱᖁᔭᖓ ᐅᕝᕙᓘᓐᓃᑦ 

ᑎᒍᐊᕐᑐᓕᕆᓂᕐᒧᑦ ᐱᖁᔭᖅ.   

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ: 

 

ᓄᓇᕗᒻᒥ ᒐᕙᒪᒃᑯᑦ ᑐᓂᓯᒪᑦᑎᐊᖅᐳᑦ ᐃᖅᑲᓇᐃᔭᖃᑎᖃᕐᓂᕐᒥᑦ ᑎᑎᕋᕐᕕᖓᓄᑦ ᑕᑯᔭᐅᔭᕆᐊᖃᙱᑦᑐᓄᑦ ᑲᒥᓴᓇᒧᑦ 

ᐃᖅᑲᓇᐃᔭᕐᓂᕐᒥᒡᓗ ᐱᓕᕆᖃᑎᒌᑦᑎᐊᕐᓗᑎᒃ ᑎᓕᔭᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐱᖁᓪᓗᒋᑦ ᓈᒻᒪᒃᑐᓂᑦ 

ᐊᑐᐊᒐᕐᓂᑦ ᐱᖁᔨᓪᓗᑎᒃ ᓴᐳᒻᒥᔭᐅᓃᑦ ᐊᑐᖅᑕᐅᖕᒪᖔᑕ ᐃᒃᐱᒋᑦᑎᐊᕐᓗᒍ ᑲᙳᓇᖅᑐᑦ ᓇᓗᓇᐃᔭᕈᑏᑦ ᐱᑎᑕᐅᔪᑦ 

ᐃᓱᒪᒋᓪᓗᒍ ᐱᔾᔪᑏᑦ ᓴᖅᑭᑕᐅᔪᑦ ᑕᐃᑰᓇ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᐅᑎᓂᑦ ᐱᖁᔭᕐᒥ ᐊᒻᒪᓗ 

ᑎᒍᐊᖅᑐᓕᕆᓂᕐᒧᑦ ᐱᖁᔭᖅ. ᓇᓗᓇᐃᔭᕈᑎᑦ ᑕᑯᔭᐅᔭᕆᐊᖃᙱᑦᑐᓄᓪᓗ ᑲᒥᓴᓇ ᓄᓇᕗᒻᒧᑦ ᑐᓴᖅᑎᑕᐅᓯᒪᓕᖅᑐᖅ 

ᑕᒪᑐᒪ ᒥᒃᓵᓄᑦ ᐃᖅᑲᓇᐃᔭᕐᕕᒡᓗ ᐅᑕᖅᑭᓕᖅᑐᑦ ᑲᒥᓴᓇᐅᑉ ᐊᑐᓕᖁᔨᔾᔪᑎᖓᓂᑦ ᒪᓕᒃᑕᐅᔭᕆᐊᓕᖕᓂᑦ 

ᐃᓚᐅᖃᑕᐅᖁᓪᓗᒋᑦ ᐊᖏᕈᑎᒥᑦ.  

 
 

ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᐃᒪᓐᓇ ᒐᕙᒪᒃᑯᑦ ᕿᒥᕐᕈᓗᑎᒃ ᐱᔭᕆᐊᖃᖅᑐᓂᑦ ᑲᔪᓯᓂᖃᑦᑎᐊᕐᑐᓂᒡᓗ 

ᒫᓐᓇᐅᔪᖅ ᒪᓕᒐᖅᑎᒍᑦ ᒪᓕᒃᑕᐅᔭᕆᐊᓕᖕᓂᑦ ᑕᐃᑲᓂ ᓄᑕᖅᑲᓄᑦ ᖃᑕᙳᑎᒌᓄᓪᓗ ᐱᔨᑦᑎᕋᐅᑎᓂᑦ ᐱᖁᔭᕐᒥ 

ᐊᒻᒪᓗ ᑎᒍᐊᖅᑐᓕᕆᓂᕐᒧᑦ ᐱᖁᔭᖅ ᐃᓚᐅᑎᑦᑎᔪᑦ ᐊᑐᖅᑕᐅᔭᕆᐊᓕᖕᓂᑦ ᓲᕐᓗ ᑎᓕᔭᐅᓯᒪᔪᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᑐᓕᖅᑎᑕᐅᑎᓪᓗᒍ ᒪᓕᒐᓕᐅᖅᑕᐅᔪᖅ.  

 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ: 

 

ᐃᓄᓕᕆᔨᒃᑯᑦ ᐸᕐᓇᐃᔪᑦ ᕿᒥᕐᕈᓂᕐᒥᑦ ᓄᓇᖃᖅᑳᖅᓯᒪᔪᑦ ᐊᑐᖃᑦᑕᖅᑕᑐᖃᖓᑦ ᑎᒍᐊᕐᑐᓕᕆᓂᕐᒧᑦ 

ᐃᓕᑕᕆᔭᐅᓯᒪᔪᖅ ᐱᖁᔭᖅ ᑲᔪᓯᒋᐊᕐᓂᐊᖅᑐᖅ 2015/2016-ᒥ.  

 
 

ᑲᑎᒪᔨᕋᓛᑦ ᐊᑐᓕᖁᔨᔾᔪᑎᖏᑦ #9: 

ᑲᑎᒪᔨᕋᓛᑦ ᐊᑐᓕᖁᔨᔪᑦ ᐃᒪᓐᓇ ᐃᓄᓕᕆᔨᒃᑯᑦ ᐃᓱᒪᒋᔭᖃᒃᑲᓐᓂᕐᓗᑎᒃ ᐱᕙᓪᓕᐊᑎᑦᑎᓂᕐᒥᑦ ᐱᓕᕆᐊᒃᓴᓂᑦ 

ᑐᓂᐅᖅᑲᐃᓗᑎᒡᓗ ᐱᕕᒃᓴᐅᔪᓂᑦ ᐃᓚᐅᖃᑕᐅᑎᓪᓗᒋᑦ ᐊᖓᔪᖅᑳᑦ, ᖃᑕᙳᑎᒋᔭᐅᔪᑦ ᓄᓇᓖᓪᓗ ᓇᓂᓯᓇᓱᖕᓂᕐᒧᑦ 

ᖃᓄᖅᑑᕈᑎᓄᑦ ᑐᑭᒧᐊᕈᑎᒃᓴᓄᓪᓗ ᓄᑕᖅᑲᑦ ᐊᑦᑕᕐᓇᕐᑐᒦᖁᓇᒋᑦ, ᓴᐳᒻᒥᔭᐅᓗᑎᒃ, ᐃᖢᕐᕆᓗᑎᒃ 

ᐸᒡᕕᓵᖑᖏᓪᓗᑎᒡᓗ ᐊᖏᕐᕋᖏᑕ ᓄᓇᓕᖏᓐᓂᑦ.  

 

ᓄᓇᕗᒻᒥ ᒐᕙᒪᒃᑯᑦ ᑭᐅᔾᔪᑎᖓ: 

 

ᐊᑯᓂᐅᖏᑦᑐᒃᑯᑦ ᐃᖅᑲᓇᐃᔭᕐᕕᒃ ᐊᖏᒡᓕᒋᐊᖅᑎᑦᑎᓗᓂ ᓄᓇᓕᖕᓂ ᐊᕕᒃᑐᖅᓯᒪᔪᓂᑦ ᐅᓂᒃᑳᓕᐅᕐᓂᕐᒧᑦ 

ᐊᑐᖃᑦᑕᖅᑕᖏᓐᓂ ᐃᓚᐅᑎᓪᓗᒋᑦ ᓇᓗᓇᐃᔭᕈᑏᑦ ᐱᔨᑦᑎᕋᕐᓂᕐᒧᑦ, ᖃᓄᐃᓕᐅᕈᑎᓄᑦ ᐱᕕᒃᓴᐅᔪᓄᓪᓗ 

ᐃᑲᔪᖅᓱᕐᓗᒍ ᓄᑕᖅᑲᓄᑦ ᐊᑦᑕᕐᓇᕐᑐᒦᑎᑦᑎᖏᓐᓂᖅ ᐊᑐᕐᓗᒍ ᐊᖓᔪᖅᑳᓄᑦ ᐃᓚᐅᖃᑕᐅᑎᑦᑎᓂᖅ ᓄᓇᓕᖕᒥᓗ 

ᐱᕙᓪᓕᐊᑎᑦᑎᓂᖅ. ᑕᖅᑭᑕᒫᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᑦ ᐅᓂᒃᑳᓕᐅᕐᓂᕐᒧᑦ ᐊᑐᖃᑦᑕᖅᑐᖅ 

ᐊᖏᒡᓕᒋᐊᖅᑕᐅᓂᐊᖅᑐᖅ ᐃᓚᐅᖃᑕᐅᖁᓪᓗᒋᑦ ᓇᓗᓇᐃᔭᕈᑎᒃᑲᓐᓃᑦ ᐃᖅᑲᓇᐃᔭᖅᑎᓄᑦ ᐃᓚᐅᖃᑕᐅᑎᑦᑎᓂᕐᓂ 

ᐃᖅᑲᓇᐃᔮᖅ ᐊᖓᔪᖅᑳᓪᓗ ᑲᑎᙵᓗᑎᒃ, ᓄᓇᓕᖕᒥ ᐃᑲᔪᖅᓱᐃᓂᕐᒧᑦ ᖃᓄᐃᓕᐅᕈᑏᑦ ᐊᒻᒪ ᐊᓯᖏᑦ ᑲᑐᔾᔨᖃᑎᒌᑦ 

ᐃᑲᔪᖅᓱᐃᔪᓄᑦ ᓄᑕᖅᑲᓄᑦ ᖃᑕᙳᑎᒌᓄᓪᓗ. ᕿᑎᐊᒎᖅᑎᓪᓗᒋᑦ, ᐃᖅᑲᓇᐃᔭᕐᕕᒃ ᕿᒥᕐᕈᓂᐊᖅᑐᑦ 

ᐊᖏᒡᓕᒋᐊᕐᓗᒍᓗ ᒫᓐᓇᐅᔪᖅ ᐱᓕᒻᒪᒃᓴᓂᕐᒧᑦ ᐱᑕᖃᐅᕐᑐᓂᑦ ᐊᑐᐃᓐᓇᐅᔪᓄᑦ ᐃᖅᑲᓇᐃᔭᖅᑎᓄᑦ 

ᖁᕝᕙᕆᐊᖁᓪᓗᒍ ᐊᖓᔪᖅᑳᑦ ᐃᓚᐅᖃᑕᐅᑎᑕᐅᓂᖏᑦ ᓄᓇᓕᖕᓂᓗ ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔮᖅ.  

 

ᐃᖅᑲᓇᐃᔭᕐᕕᒃ ᖃᐅᔨᑎᑦᑎᒋᐊᕐᓂᐊᖅᑐᖅ ᐃᖅᑲᓇᐃᔭᖅᑎᓂᑦ ᖃᐅᔨᒋᐊᕐᓗᑎᒃ ᑭᓱᑦ ᐃᓚᒋᐊᕈᑎᒃᓴᑦ ᐱᓕᒻᒪᒃᓴᓂᕐᒧᑦ 

ᐱᔭᕆᐊᖃᕐᒪᖔᑕ ᐃᑲᔪᖅᓱᕐᓗᒍ ᐊᖏᒡᓕᒋᐊᖅᓯᒪᔪᖅ ᐃᖅᑲᓇᐃᔮᖑᔪᒥᑦ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ, 

ᐊᖓᔪᖅᑳᓄᑦ ᐃᑲᔪᖅᓱᐃᓂᖅ ᐊᒻᒪ ᐊᓯᖏᑦ ᐋᖅᑭᒃᓯᒪᔪᑦ ᐱᑎᑦᑎᑕᐃᓕᓂᕐᒧᑦ ᖃᐅᔨᓴᖅᑕᐅᑲᐅᑎᒋᓂᕐᒧᓪᓗ. 

ᐊᑐᓕᖁᔨᔾᔪᑏᑦ ᑕᒡᕙᙵᑦ ᐅᖃᖃᑎᒌᖕᓂᒃᑯᑦ ᐊᑐᓕᖅᑎᑕᐅᓂᐊᖅᑐᑦ ᑕᒪᐃᓐᓂᒃ ᖃᕋᓴᐅᔭᒃᑯᑦ ᐃᓅᖃᑎᒃᑯᓪᓗ 

ᐃᓄᓕᕆᔨᒃᑯᑦ ᐱᓕᒻᒪᒃᓴᓂᕐᒧᑦ ᐱᓕᕆᐊᒃᓴᖏᓐᓂ. ᑖᓐᓴ ᐊᑐᓕᖁᔨᔾᔪᑎ ᖃᐅᔨᓴᖅᑕᐅᖃᑦᑕᕐᓂᐊᖅᑐᖅ ᐊᕐᕌᒍᑕᒫᑦ 

ᐊᒃᑑᑎᖃᕐᓂᐊᕐᓂᖓᓄᑦ ᐃᖅᑲᓇᐃᔭᖅᑏᑦ ᐱᔭᕆᐊᖃᖅᑕᖏᓐᓂᑦ ᐃᖅᑲᓇᐃᔭᓕᖅᑎᑦᑎᕙᓪᓕᐊᓂᕐᓄᓪᓗ 

ᓇᐅᑦᑎᐅᒪᔪᓄᓪᓗ ᑐᕌᒐᕆᔭᐅᔪᓄᑦ. 
 


